
S:iasa·tan 
SARA TOK: Seorang pe­
ng�nggur lelaki berusia 
27 tahun yang mempunyai 
dua rekod jenayah lampau 
telah ditahan bagi mem­
bantu siasatan berkaitan 
dengan laporan kes ke­
curian se buah motosikal 
di Kampung Nyabor ,  
Kabong. 

Ketua Polis Daerah Sara­
tok DSP Mathew Manggie 
berkata, lelaki tersebut telah 
ditangkapkelmarin disebuah 
rumah tidak bernombor di 
Kampung Sungai Endot, 
Kabong. 

"Selain berjayamenangkap 
suspek utama dalam kes ini, 
pihak polis turut berjaya 

e•st-cur1 m:oto-s1-Ka 
menemui dan merampas 
sebuah rangka motosikal 
berserta dengan beberapa 
komponen motosikal yang 
lain. 

"Turut dirampas adalah 
satu unit spanar boleh laras, 
seunit pemutar skru impak 
dan seunit spanar T. 

"Dalam kejadian  ter­
sebut, pemilik motosikal 
berkenaan telah meng­
adu kehilangan motosikal 
pada 4 Mei lepas yang 
diparkir di tepi rumah di 
Kampung Nyabor, Ka­
bong," katanya kepada 
media, semalam. 

Menurut Mathew, basil 
siasatan awal suspek telah 

mengaku mencuri motosikal 
berkenaan dan menyem­
bunyikannya dalam semak 
di belakang sebuah rumah 
burung di Kampung Sungai 
Endot. 

"Motosikal terse but telah 
dileraikan untuk tujuan pen­
jualan komponennya kepada 
mana-mana individu yang 
berminat. 

"Menurut suspek, duit 
basil jualan tersebut akan 
digunakan untuk membeli 
bekalan dadah. 

"Berikutan itu, suspek te­
lah ditahan dan kes ini akan 
disiasat di bawah Seksyen 
379A Kanun Keseksaan," 
tegas Mathew lagi. 

Lelaki mengaku mencuri kenderaan dipenjara setahun 

SIBU: Mahkamah Majistret 
di sini, semalammenjatuhkan 
hukuman penjara setahun 
ke atas seorang lelaki yang 
mengaku bersalah atas per­
tud uhan mencuri sebuah 
kenderaan pacuan empat 

. roda pada Disember tahun 
lepas. 

Tertuduh, Yeo Chee Ho, 
42, diperintah oleh Majistret 
Oon Kork Chern menjalani 
hukuman penjara itu berkuat 
kuasa daripada tarikh tangka­
pan iaitu 22 Januari 2026. 

Terdahulu, Yeo didakwa 
atas pertuduhan mencuri 
sebuah kenderaan pacuan 
Toyota Hilux dari sebuah 
bengkel syarikat di Batu 12, 
Jalan Sibu-Bintulu pada 2 
Disember 2025, jam 7 pagi. 

Bagi pertuduhan itu, ter­
tuduh didakwa melakukan 
kesalahan yang dihukum 
di bawah Seksyen 379A( l )  
Kanun Keseksaan, yang 
mem'peruntukkan huku­
man penjara tidak kurang 
setahun dan tidak me­
lebihi tujuh tahun dan 
juga denda, jika sabit ke­
salahan. 

Berdasarkan fakta kes, 
pengadu yang juga pekerja 
syarikat telah meletakkan 
kenderaan pacuan empat 
roda di dalam bengkel milik 
syarika t setelah-mengguna­
kan kenderaan tersebut 
untuk menghantar silinder 
gas. 

Pada 4 Disember 2025, 
kira-kira jam 9 pagi, pengadu 

mendapati kenderaan terse­
but telah hilang dipercayai 
dicuri lalu membuat laporan 
polis. 

Pada 22 Januari 2026, 
jam 2 petang, pihak polis 
telah menahan seorang 
lelaki iaitu tertuduh di 
tepi Jalan Datuk Micheal 
Ben, Serian bagi membantu 
siasatan. 

Siasatan yang dijalan­
kan kemudian mendapati 
tertuduh telah memandu 
kenderaan yang dicuri 
itu ke Serikin, Bau untuk 
dijual. 

Pendakwaankes dikendali­
kan oleh Pegawai Pendakwa 
ASP Sokolinkam Changgan, 
sementara tertuduh tidak 
diwakili. 

Abdullah menjatuhkan hu­
�!cuman itu terhadap Padir 
Mohamad yang didakwa' 
mengikut Seksyen 26J Akta 
Antipemerdagangan Orang 
dan Antipenyeludupan Mi-: 
gran (ATIPSOM) 2007. 
' Seksyen • berkenaan mem- ' 
bawa hukuman penjara tidak 
melebihilima tahun dan boleh 
didendasehinggaRM250,000 
a tau kedua-duanya sekali jika 
sabit kesalahan. 

Berdasarkan pertuduhan, 
Padir yang bertindak sebagai 
pemandu sebuah kereta 
didakwa telah mengangkut 
dua migran warga Indonesia 
yang diseludup sekitar jam 
3.45 petang pada 15 April 
2025 di simpang jalanKM45, 
Stungkor Baru di Lundu. 

Fakta kes mendedahkan 
sepasukan penguat kuasa 
melaksanakan Ops Serkap 
pada hari kejadian dan me­
meriksa sebuah kereta di 
simpang jalan tersebut. 

Hasil pemeriksaan men­
dapati kenderaan berkenaan 
dipandu olehPadir danmem-

DIPENJARA: Padir (kiri) dllihat bersama pegawai imigresen di lobi Kompleks Mahkamah Kuching 
semalam setelah dijatuhkan hukuman • 

bawa dua migran wanita iaitu 
Sri Wahyuni dan Fitriani, 
masing-masing berusia 23 
tahun yang disyaki warga­
negara Indonesia. 

Susulan itu, pihak berkuasa 
menangkap Padir bersama 
dua migran terbabit untuk 
tindakan selanjutnya. 

Hasil siasatan mendapati 
berdasarkan semakan oleh 
Jabatan Imigresen Malaysia, 
terdapat rekod kemasukan 
lama membabitkan Sri Wah-

yuni pada 1 September 2023 
di pintu masuk Biawak. 

Berikutan itu, Sri Wah­
yuni didakwa mengikut 
Seksyen 15(1)(c) Akta Imi­
gresen 1959 /63 atas kesala­
han tinggal lebih masa di 
Malaysia .. 

Sementara tiada rekod 
kemasukan ke Malaysia 
bagi Fitriani, justeru dia 
telah didakwa mengikut Sek­
syen 6(1)(c) Akta Imigresen 
1959/63 kerana masuk dan, 

tinggal di Malaysia tanpa 
dokumen perjalanan sah. 

Mahkamahseterusnyamen­
jatuhkan hukuman yang se­
wajarnya ke atas kedua-dua 
wanita tersebutsetelahmereka 
mengaku bersalah melakukan 
kesalahan berkenaan. 

Pendakwaan dilakukan 
oleh Timbalan Pendakwa 
Raya Kong Siew Chuo, 
sementara Padir diwakili 
peguam Abdul Rahman 
Mohamad Hazmi. 

Polis Limbang rampas syabu, tahan tujuh individu dalam operasi tiga hari 

LIMBANG: Polis Lim­
bang berjaya merampas 
syabu seberat 2.10 gram 
(g) bernilai RM210 dalam
Ops Tapis Khas di daerap
ini selama tiga hari bermula
lsnin.

Ketua Polis Daerah Lim­
bang Superintenden Parum 
Niot berkata, dalam operasi 
itu dua warga asing antara tu­
juhindividu yang ditahan atas 
pelbagai kesalahan berkaitan 
dengan dadah. 

"Bahagian SiasatanJenayah 
Narkotik OSJN) telah me­
rampas syabu seberat 2.10g 
dengan nilai keseluruhan 
RM210 dan dadah yang 
dirampas ini boleh digunakan 
untuk sehingga 21 orang 
penagih," katanya dalam satu 
kenyataan semalam. 

Katanya, tiga kes disiasat 
di bawah Seksyen 12(2) Akta 
DadahBerbahaya(ADB) 1952, 
manakala tujuh �es di bawah 
Seksyen 15(1)(a) ADB 1952. 

Jelas beliau, Ops Tapis 
Khas JSJN Sarawak ber­
tujuan untuk mengekang 
aktiviti pengedaran dan 
penyalahgunaan dadah di 
sekitar daerah ini. 

Meriurutnya, kejayaan ini 
adalah hasilrisikan berterusan 
dan kerjasama orang awam. 

"Polis Diraja Malaysia 
(PDRM) tidakakan berkom-: 
promi dengan mana-mana 
pihak yang terlibat dalam 
kegiatan pengedaran dadah. 

"Memiliki, mengedar atau 
melindungi kegiatan dadah 
merupakan kesalahan serius 
di sisi undang-undang," 
katanya. 

Orang ramai yang mem­
punyai sebarang maklumat 
boleh menghubungi IPD 
Limbang Sarawak di talian 
085-211466 atau hotline 24
Jam JSJN Sarawak di talian
017-5929211 atau mana­
mana balai polis berham­
piran.

· Lelaki tumbuk.penufflpang, ludah· kru p�sawat diden.da RMS,000
KUCIDNG: Padahnienum­
buk penumpang, meludah 

I muka kru penerbangan 
sertamembuat kacau semasa 
berada di dalam kapal ter­
bang, seorang lelflki didenda 
RMS,000 atau lima bulan 
penjara di Mahkamah Ma­
jistret di sini, semalam. 

Difahamkan, tertuduh 
dikatakan berada di bawah 
pengaruh alkohol ketika 
kejadian berlaku. 

\J 

Majistret Nursyaheeqa 
NazwaRadzalimenjatuhkan 
hukumanitu terhadap Mohd 
Izzan Mohd Hashim, 36, 
yang mengaku bersalah 
apabila didakwa mengikut 
Peraturan l 02, Peraturan­
Pera turan Penerbangan 
Awam 2016. 

Kesalahan yang boleh di­
hukum di bawah Peraturan 
206 (2)(A) Peraturan-Per­
aturan Penerbangan Awam 

.J 

2016 itu memperuntukkan 
hukuman denda tidak me­
lebihi RM25,000 atau pen­
jara maksimum setahun atau 
kedua-duanya sekali, jika 
sabit kesalahan. 

Mengikut pertuduhan, 
lelaki itu didakwa ber­
kelakuan tidak wajar ter­
hada p kru penerbangan 
dengan terus mengganggu 
kru daripada menjalankan 
tugas mereka. 

J 

Kesalahan itu didakwa 
dilaku�annya sekitar jam 
6.25 petang pada 22 April 
2026 ketika menaiki pener­
bangan dari Kuala Lumpur 
ke Kuching.' 

Berdasarkan fakta kes, 
pengawal keselamatan pe­
nerbangan (pengadu) yang 
bekerja di Lapangan Ter­
bang Antarabangsa Kuching 
(LT AK) telah menerima 
arahan daripada pengurus 

stesen syarikat penerbangan 
terbabit untuk bersedia di 
Pintu 5 di LT AK. 

Ini berikutan terdapat 
seorang penumpang lelaki 
yang didakwa bersifat 
agresif semasa penerba­
ngan dari Kuala Lumpur . 
ke Kuching yang dijangka 
tiba di Kuching pada jam 
6. 50 petang ..

Setibanyapenerbanganitu
di sini, tertuduh diserahkan 

kepada polis untuk tangka­
pan semula dan tindakan 
selanjutnya. 

Hasil siasatan polis men­
dapati terdapat keterangan · 
saksi menyatakan tertuduh 
bertindak secara agresif 
dengan menumbuk muka 
penumpang, meludah 
muka kru penerbangan 
dan membuat kacau se­
masa berada di dalam kapal 
terbang. 

Perbuatan itu seterus­
nya dikhuatiri boleh mem­
baha yakan nyawa pe­
numpang lain yang berada 
di dalam pesawat, selain 
menjejaskan keselamatan 
penerbangan. 

Pendakwaan dilakukan 
oleh Timbalan Pendakwa 
Raya Muhammad Afiq Safl.y 
Nor Kazly sementara ter­
tuduh tidak diwakili pe­
guam. 

Utusan Borneo: 15 Mei 2026


